
Tadqiqot maqsadi. 
Biz olib borgan tadqiqotda periferik nervlar asosan inson 

tanasining qo‘l-oyoq qismida jarohatlanishi sababli erta, erta 
kechikkan va kechikkan davrida periferik nervlar shikastlanishlari 
bilan murojaat qilgan bemorlarda ko‘rsatma asosida 
neyrovizualogik va neyrofiziologik tekshiruvlaridan to‘liq o‘tkazib, 
o‘tkazilgan diagnostik tekshiruvlar natijasiga ko‘ra bemorlar 
konservativ yoki xirurgik davoga muxtoj guruhlarga ajratilib, 
aniq medikamentoz va mikroxirurgik davo qo‘llash tavsiya etilib, 
so‘ngra MRT,UTT va ENMG tekshiruvini qo‘llash, hamda ular 
bergan diagnostik xulosa va natijalar asosida bemorlarda xirurgik 
va medikamentoz davolash samaradorligini oshirishdan iborat.

Tadqiqot materiali va usullari. 
Periferik nervlarning postravmatik shikastlanishlari bilan 

erta, erta kechikkan va kechikkan muddatda 2022-2023-yillar 
oralig‘ida Surxondaryo viloyati ko‘p tarmoqli tibbiyot markaziga 
murojaat qilib, statsionar sharoitda davolangan 30 ta bemor 
tanlab olindi. Bemorlardan batafsil kasallik anamnez va murojaat 
qilgunga qadar olgan davo muolajalari va dinamikada klinik-
nevrologik tekshiruvlari batafsil o‘rganildi. Ko‘rsatma asosida 
MRT, UTT, ENMG tekshiruvlaridan o‘tkazildi. O‘tkazilgan 
tekshiruvlar natijalari birgalikda jamlandi va xulosa qilindi.

Natijalar va muhokamalar. 
Shifoxonaga murojaat qilgan bemorlarda periferik nervlarning 

shikastlanish davriga va bemorlarning bizga murojaat qilgan 
vaqtiga qarab va ko‘rsatma asosida tekshiruvlar ENMG (nerv 
o‘tkazuvchanligi holati aniqlash uchun), UTT (nerv to‘qimasi 
va atrof to‘qimasi anatomik holatini baholash uchun), MRT 
(nerv-mushak, suyak to‘qimasi-keng ko‘lamda anatomik holati) 
tekshiruvlari o‘tkazish tavsiya etildi. Murojaat qilgan bemorlar 
MRT, UTT va ENMG tekshiruvi o‘tkazish tavsiya etilgan 30 
ta bemordan zarurat va ko‘rsatma asosida 30 tasi ENMG, 17 
tasi UTT, 6 tasi MRT tekshiruvlaridan o‘tkazildi. O‘tkazilgan 
tekshiruvlar asosida ulardan olingan xulosalar jamlandi va o‘zaro 
taqqoslandi. Shunda jamlangan aniq tekshiruvlar xulosasiga 
asosan 21 ta bemorga medikamentoz va 9 ta bemorga operativ 
davo tavsiya etildi. 

Xulosalar. 
Periferik nervlarning postravmatik shikastlanishlarida aniq 

kompleks tashxislashda MRT ENMG va UTT tekshiruvlarini 
qo‘llash orqali bemorlarni aniq konservativ yoki xirurgik davoga 
yo‘naltiriladi. Bu esa davolash chora-tadbirining aniq erta 
olib borilishi, hamda medikamentoz yoki xirurgik davo turiga 
yo‘naltirilishi kabi ijobiy tomonlarini ham aniqlashga erishiladi.

